
ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ  
ᑎᑎᕋᖅᓯᒪᔪᑦ ᐃᓚᖓ 12 ᒪᓕᒃᖢᒍ ᓄᓇᕗᒻᒥ ᐊᖏᖃᑎᒌᒍᑎᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᒃᓴᖃᖅᐳᑦ 
ᖃᐅᔨᓴᖃᑦᑕᕐᓗᑎᒃ ᓇᐅᑦᑎᖅᓱᖅᐸᒡᓗᑎᒡᓗ ᐆᒪᔪᓂᑦ ᓇᔪᒐᕐᒥᓃᑦᑐᓂᑦ ᐊᒻᒪ ᐃᓅᓯᕐᒧᑦ ᒪᑭᒪᐅᑎᒧᓪᓗ ᐊᒃᑐᐃᕙᒃᑐᓂᒃ 
ᐱᓕᕆᐊᖑᓂᐊᖅᑐᑦ ᐱᓇᔫᑎᖏᓐᓂᒃ ᓄᓇᕗᒻᒥ. 
 
ᓄᓇᕗᑦ ᒐᕙᒪᒃᑯᖏᑦ ᐃᓚᒋᔭᐅᖃᑕᐅᓪᓚᕆᖕᒪᑕ ᐱᓇᔪᒍᑕᐅᔪᒧᑦ ᕿᒥᕐᕈᔨᐅᖃᑕᐅᓪᓗᑎᒃ ᑖᒃᑯᓇᖓᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᒐᕙᒪᑐᖃᒃᑯᑦ ᒫᓐᓇ ᐱᔪᓐᓇᐅᑎᖃᖅᑎᓪᓗᒋᑦ ᐊᐅᓚᑦᑎᓂᕐᒥᒃ ᐅᔭᕋᖕᓂᐊᒐᒃᓴᓂᒃ ᓄᓇᕗᒻᒥ, ᓄᓇᕗᑦ 
ᒐᕙᒪᒃᑯᑦ ᐅᔾᔨᕐᓇᖅᑐᒥᒃ ᑭᒡᒐᖅᑐᐃᕕᐅᔪᓂᒃ ᑲᒪᒋᔭᒃᓴᖃᖅᐳᑦ ᐱᔪᓐᓇᐅᑎᖃᖅᑎᑦᑎᓪᓗᑎᒡᓗ ᐱᓕᕆᐊᒃᓴᓂᒃ ᓲᕐᓗ 
ᐱᓕᕆᐊᒃᓴᓂᒃ ᐊᒃᑐᐃᕙᒃᑐᓂᒃ ᐆᒪᔪᓂᒃ ᐊᒻᒪ ᐆᒪᔪᑦ ᓇᔪᖅᐸᒃᑕᖏᓐᓂᒃ, ᑲᒥᓯᓇᐅᑉ ᓄᓇᖁᑎᖏᓐᓂᒃ, ᓄᓇᓕᖕᓂ 
ᒐᕙᒪᒋᔭᐅᔪᓂᒃ, ᐃᓕᓐᓂᐊᖅᑐᓕᕆᓂᕐᒥᒃ, ᐋᓐᓂᐊᖅᑐᓕᕆᓂᕐᒥᒃ, ᐃᓄᓕᕆᓂᕐᒥᒃ, ᑭᒃᑯᑐᐃᓐᓇᓂᒃ 
ᐊᑦᑕᕐᓇᖅᑕᐃᓕᒪᑎᑦᑎᓂᕐᒥᒃ, ᐃᓕᖅᑯᓯᓕᕆᓂᕐᒥᒃ, ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒥᒃ, ᐱᖁᑎᒋᔭᐅᔪᓂᒃ 
ᐱᔪᓐᓇᐅᑎᒋᔭᐅᔪᓂᒃ, ᐊᒻᒪ ᐊᐅᓚᑦᑎᓂᕐᒥᒃ ᒪᓕᒐᕐᓂᒃ ᓄᓇᕗᒻᒥ. 
 
ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᓯᒪᓕᖅᑐᑦ ᐋᒡᓂᑯ ᐄᒍᓪ ᐅᔭᕋᖕᓂᐊᕐᕕᓕᕆᔨᖏᑦᑕ ᐊᕙᑎᒥᒃ ᐊᒃᑐᐃᓂᐊᕐᓂᕐᒥᒃ 
ᐅᓂᒃᑳᖓᓄᑦ ᐃᓚᒋᐊᕈᑖᓂᒃ ᑕᐃᒪᐃᒻᒪᓪᓗ ᐅᖃᐅᓯᒃᓴᒥᓂᒃ ᓇᓗᓇᐃᓚᐅᖅᓯᒪᓪᓗᑎᒃ ᐊᑐᓕᖁᔭᒥᓂᒡᓗ 
ᐅᖃᐅᔾᔨᒋᐊᓚᐅᖅᓯᒪᓪᓗᑎᒃ ᒪᑯᐊ ᐃᓱᒪᒃᓴᖅᓯᐊᖑᔭᕆᐊᖃᕐᓂᖏᓐᓄᑦ: 
 ᐊᑐᕆᐊᓖᑦ ᐊᒻᒪ ᑐᙵᕕᖏᑦ (ᐅᑯᐊᓗ ᓄᖑᕋᐃᑦᑕᐃᓕᓂᕐᒧᑦ ᑐᙵᕕᖏᑦ) ᒪᓕᒃᑐᓂᒃ ᓄᓇᕗᒻᒥ ᑐᕌᒐᖓᓂᒃ 

ᐊᒻᒪ ᐊᖏᕈᑎᖓᓂᒃ. 
 ᒪᓕᒋᐊᓖᑦ ᒪᓕᒐᐃᓪᓗ ᐊᑐᕆᐊᓕᖏᓐᓂᒃ ᓄᓇᕗᒻᒥ; 
 ᓄᓇᕗᑦ ᒐᕙᒪᖓᓂ ᐊᒻᒪ ᓄᓇᕗᒻᒥᐅᓄᑦ ᓯᕗᓪᓕᐅᑎᑕᐅᔪᒪᔪᑦ; ᐊᒻᒪ 
 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑐᙵᕕᒋᔭᖏᑦ ᐊᒻᒪ ᐅᔾᔨᖅᓱᑦᑎᐊᕐᓂᕐᒧᑦ ᑐᙵᕕᖏᑦ ᐱᓗᐊᖅᑐᒥ. 

ᑖᒃᑯᐊ ᐅᖃᐅᓯᒃᓴᑦ ᐊᒻᒪ ᐊᑐᓕᖁᔭᐅᔪᑦ ᓴᖅᑭᑕᐅᓯᒪᕗᑦ ᓄᓇᕗᑦ ᒐᕙᒪᒃᑯᑦ ᐊᕙᑎᒥᒃ ᖃᐅᔨᓴᖅᑎᑦ ᕿᒥᕐᕈᔨᖏᓐᓄᑦ 
ᐱᓕᕆᐊᖏᑦ ᐱᓕᕆᐊᖑᕙᒃᖢᑎᒃ ᒪᕐᕉᖕᓄᑦ ᐃᓛᒃᑰᖅᖢᑎᒃ ᑲᑎᒪᔨᕋᓛᓄᑦ, ᐊᕙᑎᓕᕆᓂᕐᒧᑦ ᐊᒻᒪ ᐃᓄᐃᑦ 
ᖃᓄᐃᙱᑦᑎᐊᕈᓯᖏᓐᓄᑦ ᖃᐅᔨᓴᖅᑎᑦ ᑲᑎᒪᔨᕋᓛᓄᑦ ᐊᒻᒪ ᐃᓅᓯᕐᒧᑦ ᒪᑭᒪᓇᓱᐊᕐᓂᕐᒧᑦ ᖃᐅᔨᓴᖅᑎᑦ ᑲᑎᒪᔨᕋᓛᓄᑦ. 
ᑕᐃᒪᐃᒻᒪᑦ, ᓄᓇᕗᑦ ᒐᕙᒪᒃᑯᖏᑕ ᐅᖃᐅᓯᒃᓴᖏᑦ ᑕᐃᒫᒃ ᒪᕐᕈᐃᓕᖅᑲᖓᔾᔪᑎᖃᖅᐳᑦ: ᓄᓇᐅᑉ ᐊᒃᑐᖅᑕᐅᓇᔭᕐᓂᖓ 
ᐊᒻᒪᓗ ᐃᓅᓯᕐᒧᑦ−ᑮᓐᓇᐅᔾᔭᕐᓴᓇᓱᐊᕐᓂᒃᑯᑦ ᐊᒃᑐᐃᓂᐅᓇᔭᖅᑐᑦ ᑕᕝᕙᖓᑦ. 
 
ᐊᕙᑎᓕᕆᓂᖅ 
ᐃᓱᒫᓘᑕᐅᕗᖅ ᐊᒃᑐᐊᖃᑦᑕᐅᑎᑐᐃᓐᓇᕆᐊᖃᕐᓂᖏᑦ ᑐᒃᑐᐃᑦ ᐊᒻᒪ ᑐᒃᓯᕋᐅᑕᐅᓯᒪᔪᑦ ᐊᓄᕆᒧᑦ ᐆᒻᒪᖅᑯᑎᓕᐅᕐᕖᑦ 
ᖃᐅᔨᓴᖅᑕᐅᑦᑎᐊᖅᓯᒪᙱᓐᓂᖏᓐᓂᒃ. ᖃᐅᔨᓴᕐᓂᖅ ᑐᒃᑐᓂᒃ ᐊᒃᑐᐊᖃᑦᑕᐅᑎᓂᖏᓐᓂᒃ ᐊᓄᕆᒨᖅᑐᓂᒃ ᐸᐅᕋᐅᔭᓂᒃ 
ᐱᑕᖃᑦᑎᐊᙱᓚᖅ ᑕᒪᑐᒧᖓ ᐃᒪᐃᓐᓂᖓᓄᑦ, ᐃᓱᒪᒋᔭᖃᓚᐅᙱᓐᓂᖓᓄᑦ ᐱᑕᖃᑐᐃᓐᓇᕆᐊᖃᕐᓂᖓᓂᒃ ᑐᒃᑐᓂᒃ 
ᐱᔪᒃᓯᑎᑕᐅᓕᕋᔭᖅᑐᓂᒃ ᐊᓄᕆᒧᑦ ᐸᐅᕋᐅᔭᓄᑦ.  
 
ᑐᒃᓯᕌᖑᓯᒪᔪᖅ ᐊᓄᕆᒧᑦ ᐆᒻᒪᖁᓯᐅᕐᓂᖅ ᓄᓇᕗᒻᒥ ᑐᒃᑑᔪᓄᑦ ᖃᐅᔨᔭᐅᓚᐅᖅᓯᒪᖏᒻᒪᑦ ᐊᑐᖅᑕᐅᓚᐅᖅᓯᒪᓇᓂᓗ. 
ᑲᑎᖅᓱᖅᓯᒪᔪᓂᒃ ᑐᑭᓯᕚᓪᓕᕈᑎᖃᕋᓱᐊᕐᓂᕐᒧᑦ ᐊᒻᒪᓗ ᖃᐅᔨᓴᕈᑕᐅᓯᒪᓂᖓᑦ ᑐᒃᑐᐃᑦ ᖃᓄᐃᒃᓴᕐᒪᖔᑕ ᐊᓄᕆᒨᖅᑐᓂᒃ 
ᐆᒻᒪᖁᑎᓂᒃ ᑐᑭᓯᐅᒪᔭᐅᙱᒻᒪᑦ ᖃᓄᖅ ᐊᒃᑐᐃᓂᖃᕋᔭᕐᒪᖔᑕ. ᓄᓇᕗᑦ ᒐᕙᒪᒃᑯᑦ ᐅᒃᐱᕈᓱᑦᑎᐊᙱᑦᑐᑦ FEIS−ᑯᑦ 
ᐃᓚᒋᐊᕈᑎᖏᓐᓂᒃ ᐋᖅᑭᒃᓯᒃᐸᑕ ᑐᒃᑐᓂᒃ ᑕᑯᔪᒥᒋᔭᐅᔪᖃᔾᔮᙱᓐᓂᖓᓂᒃ ᑐᒃᓯᕋᐅᑕᐅᓯᒪᔪᒧᑦ ᐊᓄᕆᒧᑦ ᐊᓄᕆᒧᑦ. 
ᐱᓕᕆᐊᒧᑦ ᒫᓐᓇᐅᔪᖅ ᐆᒪᔪᓕᕆᓂᕐᒧᑦ ᐊᒃᑐᐃᓗᐊᖅᑕᐃᓕᑎᑦᑎᓂᖅ ᐊᒻᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᐸᕐᓇᐅᑎ 
(WMMP) ᐱᐅᓯᒋᐊᖅᑕᐅᔪᖕᓇᖅᑐᖅ ᖃᐅᔨᓴᐃᓂᐊᕐᓗᓂ ᐊᒻᒪᓗ ᖃᐅᔨᓴᐃᓗᓂ ᐊᒃᑐᖅᓯᓂᐅᔪᖕᓇᖅᑐᓂᒃ ᐊᓄᕆᒧᑦ 
ᐱᕈᕐᓰᕕᖕᓂᑦ ᑐᒃᑐᐃᑦ ᐃᖏᕐᕋᓂᖏᓐᓄᑦ ᐊᒻᒪᓗ ᓇᓃᓐᓂᖏᓐᓄᑦ ᓈᒻᒪᖕᓂᖅᓴᐅᓗᑎᒃ. 

ᐊᒻᒪᓗᑦᑕᐅᖅ, ᐃᓱᒫᓘᑎᑕᓕᒃ ᐊᔾᔨᒌᙱᑦᑑᑎᓂᑦ ᖃᐅᔨᓴᕈᑎᓂᑦ ᖃᐅᔨᓴᕈᒪᓂᖕᓂᓪᓗ ᐱᔾᔪᑎᓖᑦ ᐅᑎᖅᑕᖅᐸᒃᑐᑦ 
ᑎᖕᒥᐊᑦ, ᑎᖕᒥᐊᑦ ᑐᖁᕙᓪᓕᐊᓂᖏᑦ, ᐃᕙᔪᓪᓗ ᑎᖕᒥᐊᑦ. ᓇᓗᓇᐃᔭᖅᓯᒪᔪᑦ ᑐᒃᓯᕋᐅᑕᐅᓯᒪᔪᑦ ᖃᐅᔨᓴᕈᑎᒃᓴᑦ ᓯᕿᓂᕐᒥᑦ 
ᐆᒻᒪᖅᑯᑎᑖᖅᑎᑦᑎᓲᓂᑦ ᐱᑕᖃᑦᑎᐊᙱᒻᒪᑕ, ᐊᒻᒪᓗ ᓱᖏᐅᑎᓂᕐᒧᑦ ᐊᐅᓚᑦᑎᔾᔪᑎᑦ ᐅᑎᖅᑎᒐᒃᓴᐅᔪᓐᓃᕐᕕᖏᑦ ᐊᒻᒪ 
ᐱᓕᕆᐊᒃᓴᑦ. ᑭᖑᓪᓕᖅᐹᒥ, ᐱᑕᖃᙱᓐᓂᐅᔪᑦ ᐅᓂᒃᑳᓕᐅᕐᓂᕐᒥ ᖃᐅᔨᓴᐃᓐᓇᕐᓂᕐᓗ ᑎᕝᔭᓂ ᕿᒫᑎᑦᑎᔾᔪᑎᓂᒃ, 
ᐅᓯᑲᖅᑕᕐᓂᖅ, ᐅᑎᖅᑎᑦᑎᔾᔪᑎᑦ, ᐊᒻᒪ ᕐᑳᖅᑎᑦᑎᔾᔪᑎᑦ ᖃᐅᔨᒪᔭᐅᓪᓗᑎᒃ. 
 
ᐊᑕᖏᕐᓗᒍ, EHHAC−ᑯᑦ ᑎᓕᐅᖅᑕᐅᕗᑦ ᑕᑯᖁᔭᐅᓪᓗᑎᒃ ᐱᓇᔪᒃᓯᒪᔪᑦ ᐱᓇᔪᒃᑕᖏᓐᓂᒃ ᒥᒃᖠᒋᐊᖅᑎᓐᓇᓱᒡᓗᒋᑦ 
ᑕᑎᖃᕐᓂᖅ ᐅᖅᓱᐊᓗᒃᓴᓂᒃ ᐊᑐᓕᖅᑎᑦᑎᓗᑎᒡᓗ ᓄᓇᒥᙶᖅᑐᓂᒃ ᐆᒻᒪᖅᑯᑎᑐᕈᓯᕐᓂᒃ ᐅᔭᕋᖕᓂᐊᕐᕕᖕᒥ ᓂᕆᐅᒃᐳᓪᓗ 
ᐃᓚᐅᒃᑲᓐᓂᓛᕈᒪᓪᓗᑎᒃ ᑖᒃᑯᓇᓂ ᐱᒻᒪᕆᐅᔪᓂᒃ ᕿᒥᕐᕈᔭᐅᔪᓂᒃ ᖃᐅᔨᒪᔭᐅᖁᓪᓗᒋᑦ ᐊᒃᑐᐃᔾᔪᑕᐅᓲᑦ ᐊᕙᑎᒧᑦ 
ᒥᒃᖠᒋᐊᖅᑕᐅᒐᓗᐊᕐᒪᖔᑕ ᐊᔪᕐᓇᙱᑐᐊᕌᖓᑦ ᐊᒻᒪ ᓈᒻᒪᒃᑐᓂᒃ ᐊᒃᑐᐃᓗᐊᖅᑕᐃᓕᔾᔪᑎᓂᒃ ᐆᒪᔪᕐᓄᑦ 
ᐊᑐᓕᖅᑎᑕᐅᔪᓂᒃ. 
 

ᐃᓅᖃᑎᒌᓂ-ᑮᓇᐅᔭᓕᐅᕋᓱᒃᐸᖕᓂᕐᒧᑦ ᐊᕙᑎᖓᑦ 
ᓄᓇᕗᑦ ᒐᕙᒪᒃᑯᑦ (GN) ᕿᒥᕐᕈᓚᐅᖅᐳᑦ ᑭᖑᓪᓕᖅᐹᒥ ᐊᕙᑎᑦᑎᓐᓂ ᐊᒃᑐᐃᔪᓂᒃ ᑎᑎᕋᖅᓯᒪᔪᓂᒃ ᐅᒃᑯᓯᒃᓴᓕᖕᒥ 
ᐱᓕᕆᐊᒧᑦ ᐆᒻᒪᖅᑯᑎᓕᕆᕝᕕᖕᒧᑦ ᐃᓕᑕᖅᓯᓪᓗᑎᒡᓗ ᐱᓇᔪᒃᓯᒪᔪᑦ ᐱᓇᔪᐃᓐᓇᕐᓂᖏᓐᓂᒃ ᓄᓇᓕᖕᓂ ᐃᓚᐅᑎᑦᑎᓂᕐᒥᒃ 
ᐃᑲᔪᖅᓱᐃᓂᕐᒥᒡᓗ ᐃᖅᑲᓇᐃᔮᒃᓴᓂᒃ, ᐱᓕᒻᒪᒃᓴᖅᑐᓂᒃ, ᐊᒻᒪ ᓇᖕᒥᓂᖃᖅᑎᓄᑦ ᐱᕙᓪᓕᐊᑎᑦᑎᔪᓂᒃ ᕿᑎᕐᒥᐅᓂ. 
ᖄᒃᑲᓐᓂᐊᒍᑦ ᐃᓗᓕᖏᑦ ᐊᑐᖅᑕᐅᖔᕈᓐᓇᖅᑐᑦ ᐆᒻᒪᖅᑯᑎᑐᕈᓯᑦ, ᐅᒃᑯᓯᒃᓴᓕᖕᒥ ᐱᓕᕆᐊᖅ ᑕᑯᒃᓴᐅᑎᑦᑎᕗᖅ 
ᐱᓕᕆᐊᖑᖔᕈᓐᓇᖅᑐᓂᒃ ᓄᓇᓕᖕᓂ ᓇᖕᒥᓂᖃᕐᕕᐅᔪᓄᑦ ᐊᒻᒪ ᐱᓕᒻᒪᒃᓴᕈᑎᓄᑦ ᐃᑲᔫᑕᐅᑐᐃᓐᓇᕆᐊᓕᖕᓄᑦ 
ᐱᕚᓪᓕᖅᑎᓪᓗᒋᑦ ᒪᑭᒪᔾᔪᑎᓄᑦ ᐊᔾᔨᒌᙱᕈᓘᔭᖅᑐᑦ ᕿᑎᕐᒥᐅᓂ. ᓄᓇᕗᑦ ᒐᕙᒪᒃᑯᑦ ᓂᕆᐅᒃᐳᑦ ᐃᓅᓯᕐᒧᑦ-
ᒪᑭᒪᓇᓱᐊᕐᓂᕐᒧᑦ ᓇᐅᑦᑎᖅᓱᖅᑎᑦ ᑲᔪᓯᑦᑎᐊᖅᑐᓂᒃ ᖃᐅᔨᓴᕈᒪᓪᓗᑎᒃ ᓄᓇᕗᒻᒥᐅᓄᑦ ᑲᔪᓯᑦᑎᐊᖅᑐᓂᒃ.  

